	Իրավական ակտի հիմնավորումը

	Անհրաժեշտությունը

	ՀՀ կառավարությունը՝ ՀՀ էներգետիկայի միջպետական առևտուրը հնարավոր դարձնելու և ավելի լայն մրցակցություն խրախուսելու նպատակով, նախատեսում է բարելավել ՀՀ էներգետիկայի ոլորտի օրենսդրական շրջանակը:

	Ընթացիկ իրավիճակը և խնդիրները

	Հաշվի առնելով ՀՀ էլեկտրաէներգետիկական համակարգի էլեկտրաէներգիայի շուկայի բացերի վերլուծության նախնական արդյունքները, ՀՀ կառավարությունը նախաձեռնում է ՀՀ էլեկտրաէներգետիկական համակարգի էլեկտրաէներգիայի շուկայի ազատականացման միջոցառումների իրականացում: 

	Կարգավորման նպատակը և բնույթը

	ՀՀ էլեկտրաէներգետիկական համակարգի էլեկտրաէներգիայի շուկայի ազատականացմանն ու միջպետական առևտրի զարգացմանը նպաստող իրավական պայմանների ստեղծման նպատակով նախատեսվում է մշակել 
ՀՀ էլեկտրաէներգետիկական համակարգի էլեկտրաէներգիայի շուկայի ազատականացման և միջպետական առևտրի զարգացման միջացառումների ծրագիր-ժամանակացույց և դրա հետ կապված՝ ՀՀ էներգետիկայի և բնական պաշարների նախարարության, այլ պետական մարմինների և ՀՀ հանրային ծառայությունները կարգավորող հանձնաժողովի գործառույթները հստակեցնելու նպատակով, նախաձեռնել «Էներգետիկայի մասին» ՀՀ օրենքում փոփոխությունների և լրացումների իրականացման գործընթաց՝ ներդաշնակեցնելով էներգետիկայի միջպետական առևտրի հետ կապված Եվրամիության պահանջներին՝ չհակասելով ԵԱՏՄ շրջանակներում ՀՀ-ի ստանձնած պարտավորություններին:

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկայի և բնական պաշարների նախարարության և ՀՀ հանրային ծառայությունները կարգավորող հանձնաժողովի աշխատակազմեր:

	Ակնկալվող արդյունքը

	ՀՀ էլեկտրաէներգետիկական համակարգի գործունեության արդյունավետության բարձրացում: 


